
“Itcig dwg yienghneix lwi?’
sieng] daengz gij yiengh diuqgah de aemq
daehnaengngwz dauqcawq senjdieg haenx. Geij
bi cieng neix, de baenzlawz ma ranzcoj ni?
Siengj daengz neix, gou roxnyinh swhgeij gig
ciedcingz, baenzlai bi daeuj cienh’ iq mbouj
caeuq de lienzhaeh, neix lienz doenghduz
cungj mbouj yawx, hoeng, gou saedcaih lumz
mbouj ndaej aen ngaeuzlaeng ngoenzde biek
gou bae haenx, cungj medmuengh deng vunz
vuigveng haenx hawj gou sim’in raixcaix.

“Bi’ gvaq le caiq mbouj yungh dauqcawq
senjdieg lo, miz dieg ndeu youq dingh lo.” Sing
gangj de bienq daemq, ronghda de daj gwnz naj
gou doek daengz ndaw buenz gwnz congz,
lumjbaenz yaek c¢w maz ni? De youh dawz
fagca baek nyeuq gaugyaeq iq ndeu, hoeng, de
mbouj gwn.

“Youq gizlawz, gou bae yawjyawj, yaep
dem mwngz daiq gou bae yawj.” Gou mbouj
hozngeiz cix naeuz, simgaenj siengj rOX
seizneix gij ndwenngoenz de baenz yienghlawz,
ceigqndei couh dwg bae yawj diegyouq de. Gou
nyinhnaeuz de daengx boux vunz cungj
gvihaeuj gou, de mboujmiz leixyouz doi.

De ngiengx gyaeuj yawj gou da ndeu,
ronghda gig vaiq couh lizhai, doek youq giz
baihlaeng gou.

“Gvaq mboengq dem gonq ba.”
daemq naeuz.

Gou dinghdingh cim de mbouj gangjvah.
Beizheiq gou de rox ne, mwh gou gaemhmengz
yaek guh maz saeh youh deng vunz lanz seiz,
gou couh dwg yienghneix mbouj oksing, aeu
neix daeuj byaujsi gou mbouj habhoz.

De caem yaep he, gij nyaeuq gokda de
menhmenh  comzgyonj, youh  menhmenh
mbehai, gij biujcingz yaek riu mbouj riu haenx
cab miz di lawq, lij miz cungj biujcingz gou
naeuz mbouj ok dwg maz yiengh he. Gou
coengzlaiz mbouj raen gvaq de yiengh lawq
neix, mboujcix de mbouj yienghhaenx
haengsim biek gou bae.

Song dah yienghsiengq lumj hagseng
cuhcungh nei byaij haeuj doudiemq, daenj buh
doxlumj, geuvaq niuzcaij saeklamzcit haemq
gvangq, geubuh  mienzdinj  saekhenjcit,
vuedbued seuqsak. Songde boux ndeu cug
byoemriengmax, lingh boux raed byoemdinj.
Boux byoemdinj naj luenz, lauqyaemz baihgvaz
sang, baihswix daemq, raed baenz aen gvaengx
ngengq he, mogsak saenzgeiz hix bab aen naj
luenz de. Songde doxdingj yaek cawx cazcij
roxnaeuz cawx gaugyaeq, doeklaeng moix boux
cawx boi cazcij ndeu lij cawx gaiq gaugyaeq
dem, dah cug byoemriengmax hai ngaenz. Dah
byoemdinj nap mbit doihndei mbat ndeu,
naeuz de dwg bouxndiepgyaez swhgeij. Songde
riuj cazcij caeuq gaugyaeq rah coh lingh aen
congz iq henz dou, gwnzde dwg aen

doxyoek okdou bae lo. Gij vaiqvued songde
hawj gou luglawq yaep he, gij swyouz soengse
ndwenngoenz cuhcungh couh gvaq bo hdmj dah
daeuj ddengz danggnaj gou, hoeng, cijnaengz
ngeixdauq, cix daugbae mbouj ndaej lo.

Lijndei, gou caeuq daxboh 1ij doxhuz
doxndiep lumj yienghgaeuq, gou siengsaenq
faenh gyaez faenh ndiep neix, ngoenzlaeng
engq naekna. Gou hung lo, roxyiuj lo, miz
naengzlig bae ndiep de, mbouj hawj de caiq
lumj mwhgonq nei youq ndaw godog. ndaw
nyaenxnaih gvaq ndwenngoenz lo.

Ndaw diemq youh caem roengzdaeuj lo,
daxboh 1ij dwg gij yiengh lawq haenx.

“Gou caeuq boux « - dahnax ndeu!”
Haemq nanz, de cij sing daemq naeuz. De youq
song cih “dahnax” maqhuz roengz simgei, sing
mbaeumbeng, ca di dingq mbouj nyi, hoeng,
dauq dwg song cih neix, gou dingq ndaej ceiq
cingeuj. De gig vaiq rah gou da ndeu, ronghda
baez myaeb couh gvagbae. Gou cix lumj ngaiz
dienh bungq nei, ngiengx gyaeuj cim de,
hoeng, de ndoj gij ronghda gou. Seizhaenx,
simdaeuz gou diuq haenq raixcaix, cungj sim—
in, simdot ngoenzhaenx banhaemh haj bi gonq
fwt daeuj dwkloemq gou, caemhcaiq beij haj bi
gonq lij haenq dem. Gou ngawhngwd cim de,
conghhoz ndaet, roxnyinh simdaeuz in lumj
mid gvej nei. Gou ngaem gyaeuj, caemh

roxnyinh daengx ndang gyoetradrad, lumj
ngoenzndat doek roengz conghnae bae nei.
“Mwngz youh vut gou baez moq?” Gou

sing daemq naeuz, ndaejnyi sing swhgeij
saenzdedded lumj deng diuzbien fad nei. Neix
dwg gou siengj mbouj daengz haenx. Gou
siengj ndaej daengz daxmeh rox haq baez moq,
hoeng, gou siengj mbouj daengz roxnaeuz
mbouj nyienh siengj daengz daxboh caiq aeu
“dahnax”.

“Mbouj dwg ne, dahniq!” De lienzmuengz
gejnaeuz, ce roengz fagca ndaw fwngz.

“Mwngz yienghneix couh dwg vut gou
baez moq.” Gou cim de, raemxda youh dawz
gvaengx lo, ciemhciemh rim hwnjdaeuj dem,
song da mongmod yawj mbouj cingcuj de, lumj
baezhaenx de lizbae gvaq le baeznduj dauqraen
nei. Gou yut mbaw sa ndeu ad fouqda, dawz
raemxda sup hawq. Gou raen saenzcingz gwnz
naj de cungj dwg ngunhcoemcoem, dawz aen
buenziq cang gaugyaeq menhmenh doi daengz
dangqnaj gou. Aen dungcoz mboujmiz yisiz
ndeu. Caen dahraix, doi daengz dangqnd] gou
le, de cix daj ndaw ngunhcoem singj dauq,
couh dawz gaugyaeq rag daugbae.

“Gou siengj gwn maklwgndae!”
cienh’iq loengh de naeuz.

“Maz? Siengj gwn maz?” De cam, naj miz
salsangq.

“Maklwgndae!” Gou naeuz. Gizsaed, gou
rox aen geiqciet neix mbouj miz maklwgndae.

“Mwngz deq yaep he, naengh youq neix
deq gou, gaej doengh!”

